
2.5 kg chastagnas da la Bergiaglia CHF 15

5.0 kg chastagnas da la Bergiaglia CHF 30

Paun gnir inoltredas fin e cun mardi, ils 

7 october 2008, a l’administraziun cumü-

nela da Samedan, telefon 081 851 07 07. 

Succeda dals 15 als 31 october 2008.

Daspö las lavuors in connex cul sviamaint 

dal Flaz vain il spievel da l’ova da fuonz 

constantamaing survaglio, e que in lös 

rapreschantativs: tal center da charger 

marchanzia, illa zona industriela e lung 

la pista da la plazza d’aviatica. Dad ob-

servaziuns da pü bod as so, cha’l livel da 

l’ova müda seguond la stagiun dad ün 

fin a 4 meters.

Per pudair fabricher las punts nouvas a 

Punt Muragl s’ho stuvieu drener il terrain, 

que chi ho chaschuno, cha’l livel da l’ova 

da fuonz s’ho sbasso. Zieva il fabricat 

s’ho’l però svelt darcho stabiliso.

Daspö il sviamaint dal Flaz dal 2004 s’ho 

augmanto il spievel da l’ova da fuonz tal 

center da charger marchanzia, illa zona 

industriela e lung la pista d’aviaziun. Da 

sted importa l’augmaint ün pêr decime-

ters, d’inviern però fin ad 1.5 m. Chaschu-

ner chaschuna quist augmaint l’infiltra-

ziun d’ova davent dal nouv let dal Flaz.

Quista situaziun d’eira gnida prognosti-

cheda, siand cha’l let dal Flaz nun es il 

prüm auncha fich cumpact. Pür culs ans 

as ramassan avuonda sedimaints fins, 

chi rendan il fuonz viepü impermeabel. 

 Cotres as vess il livel da l’ova da fuonz 

darcho da’s sbasser.

Ün pô oter as preschainta la situaziun a 

Cristansains. Cun revitaliser il let da l’En 

sun naschidas grandas surfatschas d’ova 

aviertas aint ill’agna da Cristansains. 

Quistas ovas faun crescher il spievel da 

l’ova da fuonz illa regiun da Viergias. Ad 

es planiso d’eliminer las consequenzas 

negativas da quista situaziun cun con-

strucziuns adattedas.

Contribuziuns per la prosma Padella ve gnan pigliedas incunter fin marculdi, 

ils 15 october 2008!

possa eir in avegnir accumplir sias in-

cumbenzas.

–  Ingrazchamaint. Ün cordiel grazcha fich 

vo a tuot quels, chi haun contribuieu a 

l’ouvra da la Viafier retica ed a las col-

lavuraturas e’ls collavuratuors da la 

Retica da pü bod e dad uossa. Sainza 

lur ingaschamaint nu füss il label da 

l’Unesco sto pussibel.

Nos president cumünel, Thomas Niever-

gelt, ho salvo ün pled in occasiun da las 

festiviteds pel label «Patrimoni mundiel», 

cha l’Unesco ho concedieu a la Viafier re-

tica. A seguan ils puncts principels da 

sieu discuors:

–  Collavuraziun tradiziunela traunter la 

Viafier retica e Samedan. La festa per 

l’avertüra da la lingia da l’Alvra avaunt 

105 ans ho eir già gieu lö a Samedan. 

L’importanza da quella es da congua-

ler cul attribut «Patrimoni mundiel da 

l’Unesco» dad hoz. Eir grazcha a las 

bunas relaziuns culla Retica es il depo-

sit da la viafier gnieu fabricho a Same-

dan e na a Bever. Ün oter exaimpel da 

la buna collavuraziun es il passagi a 

nivel tar la barriera, chi pudess gnir re-

alted i’ls prossems ans. Tuottüna es da 

dir, cha in quist cas s’ho la Viafier retica 

lascho bger temp. Già dal 1900 ho Sa-

medan nempe giavüscho üna punt su-

ravi ils binaris, la direcziun da la Retica 

ho però refüso la dumanda culla mo-

tivaziun, cha la via vers Puntraschigna 

perda d’importanza, üna vouta cha la 

lingia da tren giaja fin a Puntraschi-

gna.

–  Il label es üna schanza da’s render 

 consciaint la valur da la viafier scu 

 ouvra tecnica e mez da transport, ma 

eir üna schanza da realiser la bellezza 

da nossa cuntredgia e la prestaziun e’l 

spiert optimistic da noss antenats. Il 

label maina cun se eir la schanza, cha’l 

 turissem as sviluppa inavaunt.

–  Il label es ün oblig. Collio cul label es 

l’oblig da chürer nossa cultura, nos-

sas tradiziuns e noss’identited, ma eir 

da proteger e mantgnair nos ambiaint 

 natürel e da pisserer, cha noss giasts 

as saintan bain in Engiadina. Impü 

ho  Samedan l’oblig da s-chaffir bu-

nas premissas, per cha la Viafier retica 

Nossas gratulaziuns vaun

a sar Wilhelm Meier pel 80evel anniver-

sari

a duonna Madeleine Fritz-Valiton pel 

85evel anniversari

a sar Armin Westendorff pel 98evel anni-

versari

a sar Erwin Maurer pel 90evel anniversari

a sar Klaus Hoek pel 75evel anniversari

a sar Franz Smole pel 75evel anniversari

a sar Robert Gabathuler pel 75evel anni-

versari

a sar Antonio Crameri pel 94evel anni-

versari

Nus giavüschains a la giubilera ed als 

giubilers bgera furtüna e buna sandet!

Commembers da FUTURAsamedan ed inte-

ressos as chattan als 2 october 2008 a las 

18.00 tal reservuar da San Peter. 

Perche?

–  per chatter our, dinuonder cha noss’ova 

da baiver vain;

Il program da sted fich vario da nos club 

da hockey es sto ün success.

–  Mincha marcurdi trenamaint dad 

unihockey ed a la fin avuost il turnier 

intern cun 4 squedras.

–  Turnier da tennis cun 19 partecipants 

da la prüma squedra ed ils seniors. Il 

vandscheder ho nom Marco Lütscher.

–  La concurrenza da pas-cher cun gril-

leda tuocha tar la part pachifica dal 

program. Arno Pfister ho clappo il pü 

grand pesch e cun que eir il premi am-

bulant.

–  Numerus commembers haun piglio part 

al turnier da golf. Cun 12 puncts ho 

guadagno Marcel Oswald.

Il trenamaint sün glatsch ho cumanzo als 

7 settember a San Murezzan. Il matsch 

cunter l’EHC San Murezzan poch zieva es 

ieu a perder scu spetto, ma ho chaschuno 

bunas experienzas. Scu üsito trenainsa 

mincha dumengia a San Murezzan. Il 

champ da trenamaint varo lö dals 3 als 5 

october a Romanshorn, ed al principi da 

november cumanzaregia la stagiun da la 

terza liga per l’EHC Samedan

Marculdi, als 22 october esa darcho uschè 

inavaunt : Il Cor mixt cumainza cun sieu 

nouv an da chaunt. Quel di salva el, scu 

üsito zieva las vacanzas d’utuon, sia ra-

dunanza generela. Las provas da chaunt 

dal Cor mixt haun lö adüna il marculdi 

saira a las 20.15 in sela cumünela.  Puncts 

culminants da las activiteds da quist an 

sun il battaisem dad üna cd cha s’ho 

prodüt la prümavaira passeda insembel 

culs « Engadiner Ländlerfründa ». Qui-

sta ho lö in venderdi, als 5 december illa 

Laudinella a San Murezzan. Uen seguond 

punct culminant saregia la partecipa-

ziun dal Cor a la festa da chaunt da la 

Svizra interna la mited gün 2009 a Sviz. 

Per quist’occasiun chi saro cumbineda 

cun ün viedi da cumpagnia s’ho da pre-

parer püssas chanzuns chi gnaron alura 

chantedas per las garas. Tiers quists duos 

arrandschamaints vegnan las solitas oc-

currenzas da l’an chi spordschan adüna 

darcho eir la chaschun per tschanter in-

sembel e cultiver la cumpagnia. 

Chi chi vess plaschair da piglier part 

al Cor mixt dess simplamaing gnir a la 

 radunanza generela u a las provas da 

chaunt. Minchüna e minchün, tuots sun 

bainvgnieus. Infurmaziuns cumpartan 

gugent eir tuottas commembras e tuots 

commembers dal Cor u alura la presi-

denta, Claudia Sutter (tel.081 852 54 64) u 

la dirigenta, Ladina Simonelli  

(tel. 081 852 32 28). 

Tscherchast ün gö interessant, forsa per 

tieu anniversari? U nun hest Tü üngüns 

gös? Alura es que ura, cha Tü passast tar 

nus illa Ludoteca! Nus vains garantieu 

qualchosa chi’T plescha. Dal rest vainsa 

clappo duos nouvs gös: L’ün es Cosmic 

catch, la balla chi so discuorrer e chi 

 cugnuoscha voss büts, da 7 ans insü per 

2 fin 6 giuveders, e l’oter es Silben-Rallye 

Europa, ün gö per svilupper la lingua ed 

il s-chazi da pleds, da 5 ans insü per 2 fin 

4 giuveders. Ma que s’inclegia, cha vains 

eir aunch’oters gös per Vus. Noss temps 

d’avertüra: mardi da las 16.00 a las 17.00 

e venderdi da las 16.30 a las 17.30.

–  per fer üna visita al reservuar da San 

Peter, commenteda dad Albert Pfister 

(büschneder) ed Otto Morell (suprastant 

cumünel);

–  per giodair cumünaivelmaing ün 

 aperitiv

Ulteriuras infurmaziuns: www.futura-

samedan.ch, info@futurasamedan.ch

Ambizius

Ün bel pesch

in ün lej.

Cuntaint da sia vita 

e da la cucagna.

Cun testa fina el invoula

la preja dal pas-cheder.

Pensa già d’avair la medaglia d’or,

ma el fo ün sbagl,

ed ün pas-cheder es cuntaint.

La colliaziun

Eau contaimpl il mer da nüvlas 

e cumainz a svuler.

Il sentimaint da nun esser sulet

es in tschêl pü intensiv.

Eau vez üna vista,

ella m’es cuntschainta.

In mieus impissamaints 

discuor eau cun ella.

Que am fo bain.

Eau sun libra.

E tuorn tuot quieta darcho sün terra.

Ma scha la tevla tuot cumanda,

am occupesch’üna dumanda:

Perche haun taunts fallo la schlerna

e sun rivos infin a Berna ?

La masdina

Ün di rivo tal sar duttur

es ün poet e rimadur.

Dumanda per üna masdina 

chi guariss da la zoppina.

Il sar duttur vair’irrito

our da s-chantschia ho piglio

ün üt chi porta guarischun

sainza fal, propi ün bun.

L’impalmand a sieu paziaint

l’ho el dumando prudaint,

chi chi sofra malatia:

«Ad es per mia poesia.»

Pur e poet

Ün pled, chi m’es adün’ardaint,

ün pled chafuol i’l cour,

ün pled, chi’m rendaro cuntaint

tuot mia vita, fin ch’eau mour.

Quel pled cussalva da tristezza,

cun el flurescha emoziun.

In me’s daresa spür’ quaidezza

udind quel bel pled: Subvenziun!

Trens

Trens culur fö,

svelts scu la glüsch,

portan canaglias in praschun.

Viagian e viagian

eir i’l s-chür.

Stimedas lecturas, stimos lectuors

Hoz Las/Als pudainsa darcho preschan-

ter övs da nos misterius Cuc, güst quatter 

sun que quista vouta. El demuossa, ch’el 

nun es be ün cuc liric, ma eir ün satiric 

ed umoristic. Insomma tipic cuc: be sur-

praisas.

Impü sun gnidas trais poesias da scolars 

da la 2. sec. Els s’haun laschos inspirer 

d’ün purtret.

Lur prodots litterars paun Els eir in ave-

gnir trametter a bilinguited@bluewin.ch

October

Las vachas sun darcho in stalla,

e mieu quint chi mê nu falla:

Daspö in schner cha’l temp già svoula

qualche mamma vain in paglioula.

Tal daintist

«Sar daintist, eau Al dumand,

quaunt cuost’a trer il daint?»

«Eau stögl stimer, e m’arcumand,

100 francs, stimo paziaint.»

Il pover hom bod as maguna:

«Be per trer ün daint

100 francs am peran üna pruna.

Lavur ho’L poch mumaint!»

Il daintist poch abattieu

al spordscha dand il maun:

«Sch’El voul dals raps avair dapü,

poss trer il daint fich plaun.»

Muossavias 

Scha voust in Svizra viager,

sulettamaing stust observer

tuot las tevlas, muossavias,

rivast al böt sainza fadias.

